
O‘ZBEKISTON IQTISODIYOTINING BARQAROR O‘SISHIDA INSON KAPITALINING 

AHAMYATI 

 

ЗНАЧЕНИЕ ЧЕЛОВЕЧЕСКОГО КАПИТАЛА В УСТОЙЧИВОМ РОСТЕ 

ЭКОНОМИКИ УЗБЕКИСТАНА 

 

THE IMPORTANCE OF HUMAN CAPITAL IN THE SUSTAINABLE GROWTH OF THE 

UZBEKISTAN ECONOMY 

 

Normurodov X.E. O‘zbekiston milliy universiteti katta o‘qituvchisi. 

Abduxalilov S.A. O‘zbekiston milliy universiteti talabasi.  

 

Annotatsiya 

 Ushbu maqolada O‘zbekiston iqtisodiyotining barqaror rivojlanishida inson kapitalining 

ahamiyati ilmiy-amaliy jihatdan o‘rganilgan. Maqolada  inson kapitali tushunchasining iqtisodiy 

asoslari, iqtisodiy rivojlanishga ta’siri va mamlakatda inson kapitali rivojlanishining ayni damdagi 

holati tahlil qilinadi. Tadqiqotda inson kapitaliga yo‘naltirilgan investitsiyalarning samaradorligi, 

ta’lim va sog‘liqni saqlash sohalarining iqtisodiy o‘sishdagi ahamyati amaliy misollar asosida 

baholangan. Shu bilan birga, inson kapitaliga investitsiyalarni oshrish, kadrlar salohiyatini 

rivojlantirish bo‘yicha ilmiy asoslangan taklif va tavsiyalar ishlab chiqilgan. 

Kalit so‘zlar. inson kapitali, barqaror iqtisodiy o‘sish, slow modeli, ta’lim tizimi, inson kapitali 

indeksi, raqamli texnologiyalar, raqamli iqtisodiyot.  

 

В данной статье рассматривается значение человеческого капитала в устойчивом 

развитии экономики Узбекистана с научной и практической точки зрения. В статье 

анализируются экономические основы концепции человеческого капитала, ее влияние на 

экономическое развитие и современное состояние развития человеческого капитала в стране. 

В исследовании на практических примерах оценивается эффективность инвестиций в 

человеческий капитал, значение образования и здравоохранения для экономического роста. 

Одновременно с этим разрабатываются научно обоснованные предложения и рекомендации 

по увеличению инвестиций в человеческий капитал и развитию человеческих ресурсов.  

Ключевые слова: человеческий капитал, устойчивый экономический рост, медленная 

модель, система образования, индекс человеческого капитала, цифровые технологии, 

цифровая экономика. 

 

This article studies the importance of human capital in the sustainable development of the 

economy of Uzbekistan from a scientific and practical perspective. The article analyzes the economic 

foundations of the concept of human capital, its impact on economic development, and the current 

state of human capital development in the country. The study evaluates the effectiveness of 

investments in human capital, the importance of education and healthcare in economic growth based 

on practical examples. At the same time, scientifically based proposals and recommendations have 

been developed to increase investments in human capital and develop human resources.  

Keywords: human capital, sustainable economic growth, slow model, education system, 

human capital index, digital technologies, digital economy. 

 

XX va XXI asr,  dunyo davlatlarida bir qator ijtimoiy-iqtisodiy jarayonlar va islohotlar amalga 

oshirildi. Mana shunday loyihalardan biri shuki, dunyoning barcha davlatlari barqaror iqtisodiy 

o‘sishga erishish uchun turli yo‘nalishlarga mablag‘ ajratdi va o‘zini oqlagan va foyda keltirgan 

loyiha  albatta inson kapitali bo‘ldi. Chunki, inson kapitaliga kiritilgan har bir investitsiya 

kutilganidan ham ko‘ra ko‘proq natija beradi. Bu borada, 1979-yil Nobel mukofoti laureati, Theodore 

W. Schultzning 1961-yil “Investment in Human Capital.” jurnaliga bergan maqolasidagi “Inson 

kapitaliga investitsiya qilish-iqtisodiy o‘sishning eng samarali manbaidir.” deb aytgan nazariyasi  

buning yaqqol isbotidir. Jumladan, O‘zbekistob Respublikasi o‘z mustaqilligini e’lon qilganidan 

buyon barqaror iqtisodiy o‘sishlarga erishish uchun har yili davlat byudjetidan inson kapitalini 

rivojlantirish uchun yirik miqdorda pul mablag‘lari ajratadi, balki bu sohaga har yili yirik miqdorda 

investitsiyalar kiritiladi. O‘zbekiston Respublikasi ham ushbu global tendensiyalarni hisobga olgan 

holda, inson kapitalini shakllantirish va rivojlantirishni davlat siyosatining ustuvor yo‘nalishiga 

aylantirmoqda. [1] O‘zbekiston uchun birinchi o‘rinda har doim inson kapitalini rivojlantirish dolzarb 

va doimiy masala bo‘lish kerak. Chunki, inson kaapitalini rivojlantirmasdan turib, O‘zbekistonda 

barqaror iqtisodiy o‘sishga erishish imkoniyatlarini keskin kamaytiradi. Xususan, inson kapitali bu 

jamiyat a’zolarining bilim darajasi, kasbiy malakasi, salomatligi, ijtimoiy faolligi va innovatsion 

qobiliyatini ifodalovchi iqtisodiy kategoriya bo‘lib, u ishlab chiqarish jarayonida bevosita ishtirok 

etadi. [2] 

So‘ngi yillarda O‘zbekistonda inson kapitaliga investitsiyalarni kuchaytirishga qaratilgan bir 

qator islohotlar, Prezident qarorlari va farmonlari ijrosi amalga oshirilmoqda. Masalan, 2019-yilda 

qabul qilingan PF-5712-sonli Prezident farmoni bilan 2030-yilgacha bo‘lgan davrda xalq ta’limi 

tizimini rivojlantirish konsepsiyasi tasdiqlandi.[1] Mazkur konsepsiyda  ta’lim tizimini zamonaviy 

texnologiyalar asosida modernizatsiya qilish, o‘quv dasturlarini xalqaro standartlarga moslashtirish, 

o‘qituvchilar malakasini oshirish va ta’lim sifati ustidan monitoring mexanizmlarini kuchaytirish kabi 

kompleks vazifalar belgilangan. Bu islohotlar mamlakatda raqobatbardosh inson kapitalini 

shakllantirishga xizmat qilmoqda. [3] Yana bir muhim hujjat shuki, 2022-yilda qabul qilingan PF-

134-sonli Prezident farmoni, u maktabgacha va umumiy o‘rta ta’lim tizimiga xalqaro dasturlarni joriy 

etish, darsliklar sifatini oshirish va o‘quvchilar salohiyatini to‘liq ochib berishga xizmat qiluvchi 

metodik yondashuvlarni kengaytirishni nazarda tutadi.[2] Ushbu maqsadlar orqali inson kapitali 

shakllanishining dastlabki bosqichlari mustahkamlanmoqda, bu esa qisqa va uzoq muddatli bararor 

iqtisodiy natijalarga ta’sir ko‘rsatadi. 

Shunday qilib, Solow modelidagi texnologik taraqqiyot, Becker nazariyasidagi inson kapitali 

zaxirasi va endogen o‘sish yondashuvidagi innovatsiyalarga asoslangan ichki va tashqi  o‘sish 

omillari O‘zbekiston tajribasida o‘z aksini topmoqda. Mazkur maqola ana shu siyosiy qarorlarning 

barqaror  iqtisodiy o‘sish ta’sirini analiz  qilish orqali, inson kapitalining klassik  iqtisodiyotdagi 

strategik rolini chuqurroq o‘rganishga harakat qiladi. 

Iqtisodiy faktlarga qaraganda, Inson kapitali atamasi klassik iqtisodiyot maktabi asoschisi 

Adam Smith hisoblanadi. Garchi U inson kapitali atamasini rasmiy ta’riflamagan bo‘lsa-da, uning 

fikricha mehnat, ko‘nikma, tajriba va kasbiy malakani inson kapitalining asosiy boyligi deb biladi. 

[4] Lekin ayrim iqtisodchi olimlar inson kapitali atamasini Gary Becker va Theodore Schultzning 

ishlari orqali joriy etilgan deb hisoblashadi. Ularni aytishiga ko‘ra, Inson kapitali — bu iqtisodiy 

rivojlanishning asosiy yo‘nalishi hisoblandi. Ta’lim, malaka oshirish va sog‘liqni rivojlantirishga 

sarmoya kiritish orqali jamiyatning yuqori iqtisodiy barqarorlikni ta’minlashga erishish mumkin. 

O‘zbekiston iqtisodiyotining barqaror o‘sishida inson kapitali eng muhim resurs sifatida asosiy rol 

o‘ynaydi. Chunki, Inson kapitali — bu nafaqat ishchi kuchining bilim va malakasi, balki jamiyatning 

innovatsion va raqobatbardosh salohiyatining asosi hisoblanadi. Jumladan inson kapitaliga sarmoya 

kiritish kelajakda ishlab chiqarishda barqarorlikni ta’minlashda asosiy rol o‘ynashi mumkin. Bu 

haqida Majidovning “Mehnat resurslariga sarmoya kelajakdagi ishlab chiqarish samaradorligini 

oshiradi.”, deb aytgan nazariy fikri asosiy dalil hisoblanadi. O‘zbekistonda malakali ishchi kuchini 

shakllantirish orqali ishlab chiqarish hajmini oshirish va investitsiyalarni jalb qilish mumkin.Shu 

strategiya orqali,  O‘zbekistonda inson kapitaliga sarmoya kiritish nafaqat iqtisodiy barqarorlikni 

ta’minlash orqali o‘sish ko‘rsatkichlariga erishish mumkin. Barqaror iqtisodiy o‘sishga erishishda 

inson kapitali va ta’lim o‘rtasidagi bog‘liqlikga urg‘u beradigan bo‘lsak, albatta bunday iqtisodiy 

katerogiyalar o‘zaro chambarchas bog‘langan. Jumladan, Alimardonova. G ning inson kapitali va 

ta’lim tizimi o‘rtasidagi bog‘liqlikka “Zamonaviy ta’lim va malaka mehnat bozoridagi 

samaradorlikni oshiradi.”, deb urg‘u berib o‘tgan. Alimardonova.G ning aytib o‘tgan fikridan xulosa 

qiladigan bo‘lsak, inson kapitalini va ta’lim o‘rtasidagi bog‘likni  rivojlantirish orqali barqaror 

iqtisodiy o‘sishning asosiy yo‘nalishi shakllanadi hamda, ta’lim tizimini rivojlantirish va malakali 

kadrlar bazasini shakllantirish O‘zbekistonning barqaror  iqtisodiy o‘sishini  mustahkamlaydi degan 

fikrga kelishimiz mumkin. Xususan, tadqiqot jarayonidan inson kapitalini innovatsiyalarni va raqamli 

transformatsiyaning markazi deb fikr yuritishimiz mumkin. Bu borada Khammadomovning “Ta’lim 

iqtisodiy rivojlanishni tezlashtiradi.”, deb aytgan iqtibosi buning yorqin dalilidir. Yuqori malakali 

kadrlar iqtisodiyotning turli sohalarida yangi texnologiyalarni joriy etadi, raqamli iqtisodiyot va 

innovatsion yechimlarni ilgari suradi. Shu tariqa, inson kapitali iqtisodiy o‘sishning sifatini va 

tezligini belgilaydi. Hozirgi dunyo tartibotiga nazar soladigan bo‘lsak, tabaqalashuv jarayoni 

sur’atlari ancha yuqori. Jumladan, Bu jarayon O‘zbekistonda ham mavjud. Ayrim iqtisodchi 

olimlarning fikricha, jamiyatda insonlar o‘rtsida tabaqalashuv jarayonini inson kapitalini 

rivojlantirish orqali sezilarli kamaytirishga erishish mumkin. Chunki, inson kapitali jamiyatda o‘zaro 

tenglikni ta’minlashga xizmat qiladi. Bu borada O‘zbek olimlaridan biri, Mukhitdinova inson 

kapitalining ijtimoiy va iqtisodiy ahamiyatiga e’tibor qaratib, U “Ijtimoiy tengsizlikni kamaytirish 

inson kapitali orqali mumkin.” , degan edi. Mukhitdinovaning bu fikri shuni ko‘rsatadiki, inson 

kapitalini rivojlantirish ijtimoiy barqarorlikni ham ta’minlaydi. Ta’lim va malaka sifatini oshirish 

orqali jamiyatdagi farovonlik va tenglik oshadi, bu esa O‘zbekiston uchun  uzoq muddatli barqaror 

rivojlanish uchun muhim asos hisoblanadi. [5] Shuningdek, jamiyatda resurslar cheklangan, inson 

ehtiyojlari esa cheksiz ravishda o‘sib borishi va inson ehtiyojlarini qondirish uchun albatta tejamkor 

ishlab chiqarish, innovatsiyalr yaratish albtta inson kapitaliga bog‘liq. Bu borada ko‘plab tadqiqotlar 

o‘tkazilgan. Shunday tadqiqotlardan biri, Samadovning tadqiqotlariga ko‘ra, inson kapitali jamiyat 

taraqqiyotining strategik drayveri hisoblanadi, uning tadqiqot jarayonidan “Ishlab chiqarish, 

innovatsiya va mehnat unumdorligi inson kapitaliga bog‘liq”, degan xulosaga kelishimiz mumkin. 

Inson kapitaliga investitsiyani oshirish  O‘zbekistonda malakali kadrlar ishlab chiqarish 

samaradorligini oshiradi, innovatsion faoliyatni rag‘batlantiradi va iqtisodiyotning 

raqobatbardoshligini kuchaytiradi. Inson kapitali shunday resursdirki, u iqtisodiy va ijtimoiy 

barqarorlikni birlashtiradi. [6] 

 Mavzuga doir adabiyot tahlili natijalaridan shunday xulosaga kelsak bo‘ladiki, yuqoridagi 

olimlarning isbot va nazariy fikrlariga ko‘ra ko‘ra, inson kapitali O‘zbekiston iqtisodiyotining 

barqaror o‘sishida iqtisodiy samaradorlikni oshirish, innovatsiya va raqamli transformatsiya ijtimoiy 

barqarorlik va tenglik, barqaror rivojlanish strategiyasi kabi ijtimoiy ahamyatga ega bo‘lgan  asosiy 

rollarni bajaradi. Shu bilan, inson kapitalini rivojlantirish O‘zbekistonning barqaror iqtisodiy 

o‘sishida inson kapitalining izchil va aniq belgilanish  strategiyasining markaziy elementi sifatida 

qaraladi. Bu resurs nafaqat iqtisodiy samaradorlikni oshiradi, balki ijtimoiy adolat va innovatsion 

rivojlanishning asosiy omili hisoblanadi. 

Mazkur ilmiy tadqiqotda O‘zbekiston iqtisodiyotining barqaror o‘sishida inson kapitalining 

o‘rni va ahamiyatini aniqlashda nazariy, empirik, solishtirma, induktiv va deduktiv va statistik va 

garfik tahlil usullaridan foydanildi. 

Ushbu sohada olib borilgan bir qator tadqiqotlar inson kapitali investitsiyalari va iqtisodiy 

o‘sish o‘rtasidagi murakkab va o‘zaro bog‘liq munosabatlarni tasdiqlaydi. Inson kapitaliga 

investitsiyasiz barqaror iqtisodiy rivojlanishga erishish deyarli imkonsizdir. Shu bois, ta’lim tizimida 

mavjud tengsizliklar va resurslarning adolatsiz taqsimlanishi mamlakatning jon boshiga daromadiga 

salbiy ta’sir ko‘rsatadi. Inson kapitalini adolatli va strategik yo‘naltirilgan tarzda taqsimlash, ya’ni 

aholining barcha qatlamlari uchun ta’lim olish imkoniyatlarini yaratish va bu imkoniyatlarni mehnat 

bozorining ehtiyojlariga muvofiq ravishda tashkil etish, YaIMning o‘sishiga ijobiy ta’sir ko‘rsatadi. 

Aks holda, mavjud salohiyatdan to‘liq foydalanilmaydi va bu iqtisodiy samaradorlikning pasayishiga 

olib keladi. Shuning uchun ham, so‘ngi yillarda O‘zbekiston iqtisodiyotida inson kapitalining 

investitsiya kiritilishi va davlat hisobidan mablag‘ ajaratilishi, barqaror iqtisodiy o‘sishdagi o‘rni 

keskin oshib bormoqda. O‘zbekistonda amalga oshirilayotgan ijtimoiy-iqtisodiy islohotlar, ta’lim va 

sog‘liqni saqlash tizimini modernizatsiya qilish, raqamli iqtisodiyotga o‘tishni rivojlantirish 

jarayonlari bevosita inson kapitalining sifat ko‘rsatkichlarini yaxshilashga xizmat qilmoqda. Inson 

kapitaliga qaratilgan sarmoyalar iqtisodiyotning barqaror o‘sishiga asosiy turtki bermoqda. Xususan 

inson kapitalini rivojlantirish orqali O‘zbekistonda YaIM hajmi yildan-yilga oshib kelmoqda. Milliy 

statistika bergan ma’lumotlarga ko‘ra, 2018–2025 yillar oralig‘ida O‘zbekistonda ta’lim va sog‘liqni 

saqlash sohalariga yo‘naltirilgan xarajatlar yalpi ichki mahsulotning o‘rtacha  4,7 foizidan 6,3 

foizigacha oshishiga xizmat qilgan. Econimicdata saytining bergan statistik ma’lumotlariga ko‘ra 

O‘zbekistonda YaIM hajmi 113,39 mlrd dollarni tashkil etishi prognoz qildi. Demak, bundan ko‘rsa 

bo‘ladiki, O‘zbekistonda Inson kapotaliga o‘tgan yildagidan ko‘ra sarmoyalar nisbatan 1,38 % ga 

kam . Lekin bu prognoz yanvar-sentyabr oylaridagi ko‘rsatkichlaridan kelib chiqqan holda 

berilgan(1-rasm). Yil yakuniga kelib, O‘zbekistonda YaIM hajmida Inson kapitali ko‘rsatkichi yuqori 

bo‘lishi prognoz qilingan.  

 

 
1-rasm.Inson kapitalining YaIM o‘sishiga ta’siri [7] 

 

 Davlat statistika qo‘mitasi va Jahon banki ma’lumotlariga ko‘ra, 2018-2024-yillar oralig‘ida 

inson kapitali indeksi (HCI) 0,56 dan 0,62 gacha ko‘tarilgan. Bu statistik ma’lumotdan ko‘rishimiz 

mumkinki, O‘zbekistonda barqaror iqtisodiy o‘sishda inson kapitalining asosiy resurs sifatida 

ahamyati oshib bormoqda.   

Natijalar shuni ko‘rsatadiki, inson kapitaliga sarmoya kiritish nafaqat iqtisodiy o‘sishning 

barqarorligini ta’minlaydi, balki jamiyatdagi ijtimoiy barqarorlikni kuchaytiradi va O‘zbekiston 

iqtisodiyotining raqamli va innovatsion rivojlanishiga ijobiy ta’sir ko‘rsatadi. Bu esa,  inson kapitali 

rivojlanishi mehnat unumdorligining oshishiga sezilarli ta’sir ko‘rsatgan. Oliy ma’lumotli va kasbiy 

tayyorgarlikka ega ishchi kuchi ulushi ortgani sababli ishlab chiqarish samaradorligi ham ko‘tarilgan. 

Masalan, 2025 yilga kelib oliy ma’lumotli xodimlar ulushi 15 foizdan 32 foizgacha oshdi. [8] Bu 

jarayon Majidov K.K. tomonidan ilgari surilgan “mehnat resurslariga sarmoya kelajakdagi ishlab 

chiqarish samaradorligini oshiradi” degan ilmiy xulosani amalda tasdiqlaydi. Khammadomov 

ta’kidlaganidek, “ta’lim iqtisodiy rivojlanishni tezlashtiradi”, deb aytgan fikri amalda  O‘zbekiston 

sharoitida bu fikr o‘z tasdig‘ini topmoqda, chunki so‘nggi yillarda raqamli texnologiyalarni 

o‘zlashtirgan yosh kadrlar iqtisodiyotning barcha tarmoqlarida innovatsion yechimlarni joriy 

etishmoqda. Bu esa inson kapitalining innovatsiyalar va raqamli iqtisodiyot rivojidagi markaziy o‘rni 

mavjudligini ko‘rsatad. Inson kapitali nafaqat iqtisodiy, balki ijtimoiy barqarorlikni ta’minlashda ham 

muhim ahamiyat kasb etadi. Mukhitdinova o‘z tadqiqotlarida “ijtimoiy tengsizlikni kamaytirish inson 

kapitali orqali mumkin” degan xulosani ilgari surishi, haqiqatdan ham, inson kapitalining rivojlanishi 

natijasida O‘zbekistonda kambag‘allik darajasi 11 foizdan 8,5 foizgacha kamaygani kuzatiladi [9]. 

Alimardonova G. esa inson kapitali va ta’lim tizimi o‘rtasidagi bog‘liqlikka e’tibor qaratgan holda 

“zamonaviy ta’lim mehnat bozoridagi samaradorlikni oshiradi” deya ta’kidlaydi. O‘zbekistonda 

so‘nggi yillarda ta’lim tizimining raqamlashtirilishi, malaka oshirish markazlarining tashkil etilishi 

va xorijiy tajribalarni joriy etish mehnat bozorida raqobatbardosh kadrlar ulushini oshirdi. Umuman 

olganda, inson kapitali O‘zbekiston iqtisodiyotining barqaror o‘sishida strategik omil sifatida 

namoyon bo‘lmoqda. Ta’lim, sog‘liqni saqlash va innovatsion salohiyatga qaratilgan sarmoyalar 

mehnat unumdorligini oshiradi, ishlab chiqarish samaradorligini kuchaytiradi va aholining farovonlik 

darajasini yaxshilaydi. Natijada, inson kapitali iqtisodiy o‘sishning sifatini belgilovchi, jamiyatning 

ijtimoiy-iqtisodiy barqarorligini va uzoq muddatli strategik istiqbolini  ta’minlovchi asosiy resurs 

sifatida e’tirof etilmoqda. 

O‘tkazilgan tadqiqotdan jarayonlaridan olingan xulosa va takliflar shundan iborat bo‘ldiki, 

O‘zbekiston iqtisodiyotining barqaror o‘sishida  inson kapitalining rivojlanishi bevosita bog‘liq 

ekanligi tadqiqot mobaynida foydanilgan adabiyotlar, statiskalar tahlili bilan amalda tasdiqlandi. 

2018–2025 yillarda O‘zbekistonda ta’lim va sog‘liqni saqlashga yo‘naltirilgan xarajatlar ortishi, 

inson kapitali indeksining oshishi va mehnat unumdorligining yaxshilanishi iqtisodiy barqarorlik va 

innovatsion rivojlanishga sezilarli ta’sir ko‘rsatgan. Tadqiqot shuni ko‘rsatadiki, inson kapitali 

nafaqat ishlab chiqarish samaradorligini oshiradi, balki ijtimoiy barqarorlikni mustahkamlash, 

tengsizlikni kamaytirish va jamiyatning umumiy farovonligini ta’minlashda ham muhim resurs 

hisoblanadi. Shuningdek, malakali kadrlar tayyorlash, zamonaviy ta’lim tizimini joriy etish va 

innovatsion texnologiyalarni tatbiq etish barqaror iqtisodiy o‘sishning asosiy drayveri sifatida e’tirof 

etildi. Bu esa O‘zbekistonning raqamli va innovatsion iqtisodiyotini mustahkamlash uchun inson 

kapitali strategik resurs ekanligini ko‘rsatadi. Bu borada tadqiqot natijasida bir qator takliflar ishlab 

chiqildi. Bularga, ta’lim va malaka oshirish tizimini rivojlantirish, iqtisodiyotning raqamli va 

innovatsion rivojlanishini rag‘batlantirish va  sog‘liqni saqlash va ijtimoiy barqarorlikni ta’minlash 

kabi ishlab chiqildi. Yuqorida qayd etilgan yo‘nalishlar mamlakatimizda inson kapitalini 

rivojlantirish, raqamli va innovatsion iqtisodiyotga o‘tish hamda ijtimoiy barqarorlikni 

mustahkamlashning asosiy omillari hisoblanadi. Birinchidan, ta’lim va malaka oshirish tizimini 

takomillashtirish orqali mehnat bozorining zamonaviy talablariga javob beruvchi, amaliy 

ko‘nikmalarga ega malakali mutaxassislarni tayyorlash imkoniyati kengayadi. Xorijiy tajriba va 

ilg‘or ta’lim dasturlarini joriy etish ta’lim sifatini oshiradi va raqobatbardosh kadrlar zaxirasini 

yaratadi. Ikkinchidan, raqamli iqtisodiyotni rivojlantirish va innovatsion loyihalarni qo‘llab-

quvvatlash natijasida startaplar, ilmiy tadqiqotlar va texnologik yangiliklar uchun qulay muhit 

shakllanadi. Bu esa mamlakat iqtisodiyotining barqaror o‘sishini ta’minlab, yangi ish o‘rinlari 

yaratilishiga xizmat qiladi. Uchinchidan, sog‘lom va ijtimoiy jihatdan barqaror jamiyat mehnat 

resurslarining samaradorligini oshiradi, ijtimoiy tenglik va farovonlikni mustahkamlaydi. Malaka 

oshirish va qayta tayyorlash tizimining rivoji uzoq muddatli iqtisodiy barqarorlikka zamin yaratadi.  

Nihoyat, strategik sarmoyalar va monitoring tizimini takomillashtirish orqali inson kapitaliga 

yo‘naltirilgan mablag‘larning samaradorligini baholash, kadrlar ehtiyojini oldindan aniqlash hamda 

xalqaro tajriba asosida rivojlanish strategiyasini shakllantirish imkoniyati yuzaga keladi. Umuman 

olganda, ushbu chora-tadbirlarning amalga oshirilishi mamlakatning raqobatbardoshligini oshirish, 

innovatsion salohiyatni kuchaytirish va barqaror iqtisodiy o‘sishni ta’minlashga xizmat qiladi. 

Shunday qilib, tadqiqot jarayonidan umumiy xulosani oladigan bo‘lsak, inson kapitaliga sarmoya – 

bu kelajak farovonligiga eng ishonchli sarmoyadir. 

Аннотация 
Принципы и подходы к стратегическому управлению являются основой для 

формирования долгосрочных направлений развития как на уровне отдельных организаций, 

так и на уровне государственных структур. Эти принципы необходимы для того, чтобы 

обеспечить устойчивость, адаптивность и эффективность в условиях быстро меняющихся 

внешних и внутренних факторов.  

Ключевые слова: стратегия, управление, принципы, стратегическое управление, 

подходы управления, государственные стратегии, стратегические принципы, корпоративные 

стратегии.  

 

Strategik boshqaruv tamoyillari va yondashuvlari uzoq muddatli rivojlanish yo‘nalishlarini ham 

alohida tashkilotlar darajasida, ham davlat idoralari darajasida shakllantirish uchun asos bo‘lib xizmat 

qiladi. Ushbu tamoyillar tez o‘zgarib turadigan tashqi va ichki omillar sharoitida barqarorlik, 

moslashuvchanlik va samaradorlikni ta’minlash uchun juda muhimdir. 

Kalit so‘zlar: strategiya, boshqaruv, tamoyillar, strategik boshqaruv, boshqaruv yondashuvlari, 

davlat strategiyalari, strategik tamoyillar, korporativ strategiyalar. 

 

Principles and approaches to strategic management form the basis for formulating long-term 

development directions both at the level of individual organizations and at the level of government 

agencies. These principles are essential to ensure sustainability, adaptability, and effectiveness in the 

face of rapidly changing external and internal factors. 

Keywords: strategy, management, principles, strategic management, management approaches, 

government strategies, strategic principles, corporate strategies. 

 

Стратегия — это не только руководство для достижения поставленных целей, но и 

механизм управления рисками, который необходим для минимизации неопределенности и 

реализации возможностей. Овладение принципами стратегического управления является 

